



ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի ապրիլի  12-ի N 405-Ն որոշման մեջ փոփոխություններ կատարելու մասին» Կառավարության որոշման նախագծի  

	1. Առկա իրավիճակը և ակտի ընդունման անհրաժեշտությունը
ՀՀ կառավարության 2018 թվականի ապրիլի 12-ի N 405-Ն որոշման  1-ին կետի 1-ին ենթակետով հաստատված N 1 հավելվածի կարգի (այսուհետև` կարգ) 120-րդ կետի համաձայն` Կառավարության 12.04.2018թ. N 404-Ն որոշմամբ հաստատված քաղաքացու կամ զինծառայողի պիտանիության աստիճանը որոշող հիվանդությունների ցանկի (այուհետև` Ցանկ) որոշ հոդվածների (<<*>>-ով նշված) համաձայն զինվորական ծառայության համար ոչ պիտանի ճանաչված սահմանային տարիքի չհասած սպաների, ենթասպաների և պայմանագրային ծառայության շարքային կազմի զինծառայողների նկատմամբ կարող է անհատապես կայացվել եզրակացություն «սահմանափակումով պիտանի է զինվորական ծառայության համար, և որ նրանց հետագա ծառայությունում ընդգրկելիս զորամասի (ՊՆ, ԳՇ կառուցվածքային միավորի) հրամանատարը (պետը) պետք է ապահովի այնպիսի պայմաններ որոնք չեն վատթարացնի զինծառայողի առողջական վիճակը: 
Փաստացի, կարգով սահմանափակված է «Զինվորական ծառայության և զինծառայողի կարգավիճակի մասին» օրենքի 30-րդ հոդվածի 4-րդ և 5-րդ մասերի համաձայն սահմանային տարիքի հասած պայմանագրային զինծառայողների զինվորական ծառայության մեջ գտնվելու ժամկետները երկարաձգելու հնարավորությունը, ինչպես նաև հրամանատարի (պետի) վրա դրված է ոչ իրատեսական պարտավորություն: 
Առաջարկվող կարգավորմամբ հնարավորություն կստեղծվի զորամասի (ՊՆ, ԳՇ կառուցվածքային միավորի) հրամանատարի (պետի) կողմից 120-րդ կետով սահմանված կարգով Ցանկի համաձայն զինվորական ծառայության համար ոչ պիտանի ճանաչված սահմանային տարիքի հասած պայմանագրային զինծառայողի նկատմամբ «սահմանափակումով պիտանի է զինվորական ծառայության համար» եզրակացության դեպքում միջնորդություն ներկայացնել զինծառայողին թողնելու զինվորական ծառայության մեջ: 
	2. Կարգավորման առարկան
Նախագծի համաձայն զինծառայողների առողջական վիճակի գործընթացումկարգի 120-րդ կետում հանվում են «սահմանային տարիքի չհասած» և «, չի հանգեցնի առողջական վիճակի վատթարացմանը» բառերը:
	3. Ակնկալվող արդյունքը
Նախագծի ընդունման արդյունքում Օրենքով սահմանված սահմանային տարիքը լրացած և առողջական վիճակով պայմանավորված որոշ հոդվածների (<<*>>-ով նշված) համաձայն զինվորական ծառայության համար ոչ պիտանի ճանաչված պայմանագրային զինծառայողներին հնարավորություն կընձեռնվի թողնել զինվորական ծառայությունում, որի պարագայում վերջիններս կարող են բազմամյա ծառայության փորձով ձեռք բերված մասնագիտական հմտություններն ի նպաստ դնել զինվորական ծառայությանը: 
4. Նախագծի մշակման գործընթացում ներգրավված ինստիտուտները և անձինք.
Պաշտպանության նախարարություն:

ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի  12-ի N 405-Ն որոշման մեջ փոփոխություններ կատարելու մասին» Կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու մասին

Որոշման նախագծի ընդունումը այլ իրավական ակտերի ընդունման կամ գործող ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի  12-ի N 405-Ն որոշման մեջ փոփոխություններ կատարելու մասին» Կառավարության որոշման նախագծի ընդունման դեպքում ՀՀ պետական բյուջեում ծախսերի և եկամուտների ավելացումների կամ նվազումների մասին
		
		Որոշման նախագծի ընդունումը Հայաuտանի Հանրապետության պետական բյուջեում փոփոխությունների կատարման անհրաժեշտություն չի առաջացնում:

ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի  12-ի N 405-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը հանրային քննարկման ներկայացնելու վերաբերյալ

Որոշման նախագիծը տեղադրվել է իրավական ակտերի նախագծերի հանրային քննարկման համար նախատեսված միասնական կայքում:






